
FA’AAUAU I LE ITULAU 06

Le fesoasoani maua 
ona o lōlōga ma afā

Ua matou va’aia le tele o tala 
mata’ina i tagata ua omai 
fa’atasi e lagolago e le tasi 
le isi,  ina ua uma atu lōlōga 
i Aukilani, ma le Afā o 
Gabrielle i le amataga o 
lenei tausaga.

E matou te iloa o se taimi faigata 
lenei mo le to’atele o tagata i Niu 
Sila, ma e tāua tele la, le fa’aauau pea 
ona talanoa i ē pele ia te oe ma 
asiasi i ou tuaoi. Ae o le mea e sili 
ona tāua, ia va’ai lelei oe lava, ia e 
nofo saogalemu ma ia e lototele.

O le a fa’aauau pea ona fesoasoani 
atu le Kāinga Ora i tagata na a’afia, 
a’o fa’agasolo galuega e toe fa’alelei 
ai a matou fale.

Mo isi auaunaga 
e maua ai le 
fesoasoani, 
asiasi ane i le 
kaingaora.govt.
nz/support-
services
E tāua tele le va’aia lelei o lou 
lava soifua mālōlōina i taimi 
o fa’alavelave. Afai e te fia 
talanoa i se tasi, vili pe lafo sau 
fe’au tusitusia i le 1737 i so’o se 
taimi mo se fesoasoani mai se 
tagata ua agava’a lelei ona 
a’oa’oina a le Matāgaluega 
o le Soifua Mālōlōina.

Afai sa a’afia lou fale i le lōlōga 
lea fa’ato’ā uma atu ma afā, 
scan loa le fa’ailoilo (QR code) 
mo fa’amatalaga i auala e 
mafai ona matou fesoasoani 
atu ai ia te oe.

FA’AAUAU MAI LE ITULAU 05

Le fesoasoani maua 
ona o lōlōga ma afā

O mana’omia se fesoasoani?
Ua asiasi atu sui o la matou ofisa i 
nu’u o lo’o iai fale o a matou tagata, 
ma fesoasoani i tagata ma āiga o 
lo’o nonofo i vaipanoa na a’afia i 
le lōlōga ma le afā.

E eseese lava fesoasoani mo 
tulaga ta’itasi, e fua lava i le fale 
ma vaega ua fa’aleagaina, ma 
mana’oga o le āiga. 

A e mana’omia se fesoasoani 
fa’aopo’opo, fa’amolemole fa’afeso’ota’i 
mai i le0800 801 601 ina ia mafai 
ona matou tu’u sa’o oe i ofisa ma 
fa’alapotopotoga i totonu o nu’u e 
mafai ona latou fesoasoani atu.

Fesoasoani mo i latou 
e iai mana’oga fa’apitoa
O lo’o iai le Whakarongorau Aotearoa 
| New Zealand Telehealth Services 
e fesoasoani ia te oe ma lou āiga, 
i le 24 itula, i aso ta’itasi.

E mafai fo’i ona latou fesoasoani:

• I so’o se vala tau soifua mālōlōina 
e ono avea ma popolega

• Afai e lē o avanoa, pe e le’i o’o atu 
fo’i le tagata fesoasoani po’o le 
tagata e tausia oe

• E fa’ailoa ia te oe fa’amatalaga 
ma fesoasoani e fa’atatau i le 
leaga o le tau ma lōlōga.

E maua atu i le Whaikaha | Ministry 
of Disabled People fa’amatalaga lata 
mai e uiga i le afā ma lōlōga i le 
www.whaikaha.govt.nz 

Ua fa’amoe i lalo e Agapetos le nofoa 
ina ia mafai ona fa’aofi atu nisi trays i 
tua o lana ta’avale. E tele trays e 
mo’omia ona tufaina, e ta’i 45 afifi i 
totonu o tray ta’itasi.

O lana galuega masani, e faigaluega i le 
Kāinga Ora o ia e va’aia mana’oga ma 
tagata o lo’o nonofo i fale o lo’o i lalo o 
le va’aiga a le matāgaluega (Housing 
Support Manager), ae i lenei aso, o lo’o 
gafa o ia ma le kilivaina – e aunoa ma 
se totogi, o mea’ai taumafa o lo’o 
tufatufa atu i tagata i vaipanoa tua’oi 
sa a’afia i timuga pito sili ona mata’utia 
i le talafa’asolopito a Aukilani.

Halal (A’ano o manufasi e ogatusa ma 
talitonuga fa’a-Isalama). Vegan (Tagata 
e matuā lē ‘ai lava i a’ano po’o so’o se 
mea’ai e gaosia mai a’ano o manufasi). 
Vegetarian (Tagata e lē ‘ai i a’ano o 
manufasi). Dairy-free (E lē fa’aaogāina 
pe tausami i mea’ai taumafa e gaosia 
i le susu (tulou)). O le iai o fa’ailoilo o 
lo’o fa’amauina i BioPaks o se isi fo’i 
lena fa’amanatuga o mea’ai taumafa 
nei e mo tagata uma – tusa pe o oe o 
se tagata a le Kāinga Ora pe leai.

O mea’ai e mo i latou ua fia tausasami 
ae o se avanoa fo’i lea e siaki, talanoa 
ma iloa ai po’o ā auala e mafai ai ona 
matou fesoasoani atu.

"E te’a le taimi e masani ona matou 
manava ae sa matou galulue pea ina 
ia fa’ao’o atu nei mea taumafa i āiga," 
o le tala lena a Agapetos.

"O le taimi lava na maua ai le matou 
avanoa, na osofa’ia loa...o se taimi 
faigata ma sa lē mautonu tagata ma 
latou lē iloa po’o ā tulaga la’a o’o iai 
po’o a’afiaga o nei vala i o latou 
olaga, ae pau le vaega na matou 
fa’amautuina, o le maua e i latou o 

se mea’ai taumafa, ma ia latou iloa 
na matou oatu e fesoasoani."

E lē gata i le faitau fia selau o mea’ai 
taumafa, ae sa auai fo’i Agapetos ma 
le toatele o isi – mai le Kāinga Ora ma 
isi vaega – e avatu le fesoasoani ma 
fautuaga, o nisi o taimi e tau i le leva o 
le po, i aso na soso’o ai ina ua mavae 
lōlōga i Aukilani i le masina o Ianuari.

O marae tutotonu ma isi vaega na 
galulue ma le ofisa a le Civil Defence 
ina ia saunia ma faopusa mea’ai 
taumafa, ma o Agapetos ma le isi to’a 
20 o i latou mai le Kāinga Ora na gafa 
ma le kilivaina o meataumafa i vaega 
eseese i totonu o le itumalo i Manukau. 
E ui i le tele o lu’itau, e tele auala 
eseese a tagata na mafai ai ona 
feso’ota’i, potopoto ma o latou tuaoi ma 
isi fa’atasiga ina ia avatu se fesoasoani 
po’o se avanoa e fefa’asoaa’i ai.

A’o tatou taula’i atu i le lumana’i, 
ia manatua o lo’o nofosauni le 
Kāinga Ora e fesoasoani atu. 
Taga’i ane i le pusa o lo’o i lalo mo 
isi auala e fa’afeso’ota’i atu ai ma 
isi fa’amatalaga fa’aopo’opo.

O Agapetos, e faigaluega e tausi mana’oga ma tagata o 
lo’o nonofo i fale o lo’o i lalo o le va’aiga a le matāgaluega 
i Mangere (Housing Support Manager), o lo’o ia kilivaina 
mea taumafa i aiga i totonu o le nu’u ina ua uma atu 
lōlōga i Tāmaki Makaurau i Aukilani.

Afai e te fa’aaogāina le initaneti, e mafai ona e mauaina atili nisi fa’amatalaga i luga o le upega tafa’ilagi a le 
Kāinga Ora i le kaingaora.govt.nz

Numera telefoni autū
Kāinga Ora 
0800 801 601

Ministry of Social Development 
0800 400 100

Whakarongorau Aotearoa 
0800 111 213 pe text 8988

A fa’apea o lo’o e mana’o e fa’asoa atu i se isi, vili pe lafo se fe’au tusitusia i le 1737 ona tu’u atu lea o oe i se tagata 
a le Soifua Mālōlōina ua agava’a fa’apitoa i le galuega.

Feso’ota’i ma o matou komiuniti Ia lava sauni se fuafuaga mo mea 
e le’i fa’amoemoeina e tutupu

 Fa’aputuga o mea’ai taumafa e lē leaga gofie, vai, ma 
isi mea tāua:

• Suavai mo aso e tolu pe sili atu fo’i – ia mautinoa le 
iai o le iva lita o vaiinu mo tagata ta’itasi. E lava lea 
e fa’aaogā o se vaiinu ma le tulaga tumamā

• O mea’ai taumafa e lē leaga gofie ma e lē tau 
fa’avelaina (se’i vaganā o lo’o iai se ogaumu e 
fa’aaogā i fafo po’o se ogaumu kesi fai bbq), ma 
mea’ai taumafa mo pepe ma fagafao

 Pepa e fa’aaogā i le fale lē tā’ua ma paelo uga e fai ma 
fale lē tā’ua i taimi o mea fa’afuase’i

 O totigi lima faigaluega, o ufimata ua uma ona 
fa’aofiina e pei o le P2 po’o le N95 ma le hand sanitiser

 O le iai o mea masani fa’afoma’i e pei o le fuafiva,  
fuāla’au o mea tigā ma fusi

 Ia iai se sapalai o au talavai masani 

 O fa’atulagana mo lou āiga i taimi o fa’alavelave e 
patino ia te oe, o lona uiga e mana’omia ona e tu’ua 
lou fale - fafagaina o ta’ifau, totogiina o pili ma fui 
la’au totō

 O se fuafuaga o mea fai ma se lisi o 
vaega e fa’afeso’ota’i pe a tupu se 
fa’alavelave fa’afuase’i ma ia iai 
numera o telefoni tāua – e aofia ai 
lau foma’i masani Download ma 
fa’atumu le auivi aogā lenei: 

 Ia fa’amautinoa le iai o sau ato mo taimi o 
fa’alavelave fa’afuase’i e mafai ona e aveina ma 
o lo’o teu nisi mea tauā i totonu o lau ta’avale, 
ina ne’i mo’omia le fa’aaogāina o le ta’avale e o’o 
atu ai i le saogalemu

Taga’i atili i le getready.govt.nz

Po’o le ā lava le ituāiga o 
fa’alavelave e te a’afia ai, 
e mafai ona e nofo sauni 
pe a e fa’aaogāina ma e 
mulimuli i fa’atonuga pe 
download le lisi i’inei: 
getready.govt.nz/supplies

1. Ia fa’amautinoa le iai o mea nei

4. Iloa ma fa’asoa atu au fuafuaga2. Sauniuni mo le mea lenei

 Se tasi e mafai ona fesoasoani pe a e mana’omia 
mea’ai taumafa po’o nisi mana’oga 

 O le ā le mea e tupu i tu’utu’uga fa’aletulafono 
mo fanau po’o tamaiti o lo’o tausi i le vā o mātua 

 Galue pe fai meaa’oga i se isi nofoaga e ese mai 
le ofisa po’o le potu a’oga

 O le auala e tausi ai tagata o āiga e āfaina gofie

 O le ā le mea e tupu i tagata e galulue e tausi 
ma va’ai ma’i ma tagata matutua e nonofo i o 
latou lava fale 

 Gaioiga faigofie e fa’afiafia ai oe ma lou āiga.

Mo fesoasoani ma lagolagosua mo so’o se mea e tupu 
fa’afuase’i,  asiasi atu i le civildefence.govt.nz

3. Asiasi atu i uo ma āiga (whānau)

 Ia tumau pea feso’ota’iga – talanoa i ou āiga,  
uō ma tagata o le nu’u i se tulaga masani, siaki 
lo latou soifua manuia  ma talanoa atu i au 
sauniuniga mo so’o se fa’alavelave fa’afuase’i.

 Fesoasoani i au uō, aiga ma uōfaigaluega ina ia 
fai fo’i ni a latou fuafuaga ma ia nofo sauniuni.

 Va’ai po’o ā mea o lo’o fai i le tou vaia’ai – pe o iai 
 se kulupu o latou faia ni mea’ai taumafa e fa’afulisa, 
fefa’asoaa’i fautuaga i auala e nofo sauni ai, po’o le 
tau lava ina nofo silafia i le tulaga o mea?

 Talanoa fa’atasi – fa’amautinoa ua iloa e tagata 
ta’ito’atasi o lo’o tou nonofo fa’atasi (e aofia ai 
tamaiti) le tulaga e o’o iai pe a tupu se 
fa’alavelave fa’afuase’i

 Fa’asoa atu au sauniuniga ia i latou o lo’o lagolagoina 
ma fesoasoani ia te oe (po’o i latou o lo’o e 
fesoasoani atu i ai)

 Asiasi atu i le getready.govt.nz mo nisi fa’amatalaga  
i auala e mafai ai ona e nofo sauni mo mea e le’i 
mafaufauina e tutupu. 

Matou te fia mautinoa o lo’o fetaui fa’amatalaga o lo’o matou 
avatua ma lou tulaga! O lea, ua matou vala’aulia oe e te 
fa’atumuina la matou su’esu’ega e uiga i lenei nusipepa, 
e fesoasoani ina ia matou malamalama ai i vala e te fiafia 
e va’ai ai ma tulaga e te mana’o e aofia ai i se taimi o i luma.

E na’o le tolu fesili o lenei iloiloga ma e na’o ni nai minute 
o lou taimi e alu ai – ma e fai i se tulaga tauofo.

Scan i’iTa’u mai po’o 
ā mea e te fia 
faitau ai i le 
Close to Home
Fa’asoa mai ou manatu...

